
Hyrje

Punimet ne vijim jane perzgjedhur si esete me te mira nga konkursi pér
ese, pér kursimet dhe financat personale pér vitin 2019.

Eseté jané punuar nga nxénésit e klasave 6-9 té shkollave fillore té
Kosoves dhe pérmbajné njéren nga temat né vijim: rendésia e kursimit pér
té ardhmen, géndrimi i té rinjve ndaj kursimit, kursimet né institucionet
financiare, ményrat moderne kundrejt atyre klasike té pagesés, roli i
parasé dhe kursimit né ekonomi, mésimi pér parane ne shkollé ndihmon
se si té kursejmé.

Eseté né vazhdim jane origjinale, kreative, imagjinare dhe jo
domosdoshmeérist paragesin jetén private té autorit.




Jon Boqolli- SHFMU "Hasan Prishtina’, Prishtine

Réndésia e kursimit pér té ardhmen

Kursimet jané te réndésishme péer secilin njeri gé mendon pér njé té ardhme me
té miré apo edhe pér ndonjé situate té véshtiré. Kur njeriu kursen apo ka njé
shumé té parave té kursyera ndjehet me i lumtur dhe me i sigurte pér té
ardhmen e veté, sepse ai ka para gé mundet té blejé me to kudo dhe ¢farédo gé
ai ka déshiré, normalisht nése i mjaftojné ato para se shpesh heré déshirat jané
me té médha sesa mundésité apo paraté gé i kemi né dispozicion.

Po ashtu edhe pér mua kursimet jané té rendésishme sepse kur uné kam para té
kursyera mundem té blejé ¢farédo gé dua me ato para dhe nuk kam nevojé qé
t'i kérkoj Babit apo Mamit.

Uné kam filluar gé té kursej para gé nga mosha 6 vjecare, kur kam filluar klasén
e paré, keté e kam béré duke i vendosur paraté gé uné i kurseja né njé kutin té
vogel té kursimeve, keté kuti i pata kérkuar Babit té ma blejé kur kam filluar
klasén e paré me déshirén gé t'i ruajtur disa para pér géllim té blerjes se gjerave
gé uné i kam shumé pér qejf.

Né fillim kam kursyer me gellim pér té bleré njé "Howerboard" qé kisha shumé
déshiré té shétiti hipur né té, po ashtu té njéjtén déshiré e kishte edhe véllai im i
vogeél.

P.sh. uné béjé kursime kur shkoj né furre té bukés pér té bleré njé buké babi apo
mami mi jepe 50 cente, ndérsa buka kushton 40 cent dhe kusurin prej 10 centé,
shpeshheré edhe shuma tjera i ruaj me pélgimin e prindérve dhe i vendosi né
kutin time personale té kursimeve. Uné kursej edhe kur shkoj né market. Kété e
béjé duke i pércjellé reklamat e kursimeve gé i béjné marketet né televizion,
pastaj uné sé bashku me Babin shkojmé né marketin gé i ka ofruar zbritjet e
atyre artikujve gé ne kemi nevojé pér t'i bleré.

Po ashtu uné kursej edhe kur shkojmé né gendrén tregtare Albi Mall pér té bleré
veshmbathje, kété e béjé duke i shikuar fillimisht té gjitha dyganet se cila ka
ofruar zbritjen me té madhe pér ata artikuj gé kam nevojé pér t'i bleré dhe
késhtu uné fitoj njé pjesé té cmimit té zbritur té asaj gé uné e paguaj, p.sh kur
uné shkova me Babin dhe Mamin pér t'i blerée pumat dhe trenerkat, ne
vendosem t'i blejmé né dyqganin “INTERSPORT" pasi gé mua me pélgejné
produktet e tyre dhe po ashtu kishte ofruar njé zbritje prej 40% dhe nga kjo
zbritje e cmimeve kursyem njé pjese té parave, pra né vende se té paguaj 100
euro ne paguam vetém 60 euro duke i kursyer 40 euro dhe prej tyre Babi mi dha
20 euro gé t'i vendosi né kutiné time té kursimeve.

Uné kursimet i béjé pér té bleré ato gjera qé déshiroi t'i kam qofté pér
ditélindjen time qofté kur té shkoj né shkolle.

Kush kursen sot, né té ardhmen do té keté me shumé para, me shumé pasuri
dhe me shumé lumturi dhe uné i lusé prindérit e mi, shokét e klasés dhe té

lagjes gé té kursejné sot pér té ardhmen e tyre me té miré. : :



Albiona Barileva- SHMU- 2, Vushtrri

KURSIMET pér njé té ardhme mé té miré

Pér Kursimin né familje dhe né shkollé.

Cfaré mund té them. Eshté pak e véshtiré pér mua té flas pér njé fjalé kaq té
madhe dhe ndonjéheré edhe té paarritshme nga uné. Babai im punon rreth 12
ore cdo dité pér 5 dité té javés si taksist dhe pushon vetém né fundjavé qé né
fund té muajit té sjell ato pak euro né shtépi. Ai shpesh mérzitet sepse nuk
mund té béj asgjé pér kété gjendje ku ne gjendemi. Prandaj ai pérpiget gé té
kursejé sa mé shumeé para pér ne. Shumicén e kohés babi im géndron me té
njéjtat rroba pér disa muaj sepse ai nuk i shpenzon paraté pér rroba té shtrenjta
por pérpiget t'i kursejé pér librat dhe rrobat e mia dhe véllezérve té mi.

Mamit tim nuk i intereson nése shoqget e saja blejné rroba dhe fustane té reja,
asaj i intereson shkollimi joné.

Mami im pérdor derén e dhomés sé miqve si tabele té zezé né té cilén me njé
shkumés té vogeél ia shpjegon vellait tim detyrat e matematikés dhe kursen para
gé té mos dérgojé vellain tim népér kurse té shtrenjta.

Dajallarét e mi té cilét jetojné né Tirané mé japin monedha gé kané vleré rreth
100, 200 ose mé shumé leké té cilat uné i kam kursyer gé vellait tim té vogél t'i
blejé nje ambulancé qé ka sa kohé qé e kérkon.

Por kursimi nuk pérfshin vetém kursimin e parave. Uné kam dégjuar se ka burra,
gra dhe fémijé né Afriké té cilét jané duke vdekur pér shkak t&€ mungesés se ujit
dhe ushqgimit. Pér keté shkak ne duhet té kursejmeé ujin dhe ushgimin gé mos té
gjejmé veten né kété gjendje. Disa njeréz human disa nga kursimet e tyre ua
dérgojné kétyre njerézve qé kané nevojé. Dhe késhtu né kéto vende njerézit
hapin shkolla, spitale dhe dérgojne ujé, ushqime, barna etj.

Mua mé pélgen té vizatoj, éshté njé ndér hobet e mia kryesore. Por gjithashtu né
kohén time té liré uné punoj origami nga letra. Vizatimi éshté e vetmja lende ku
uné nuk mund té kursej ndjenjat e mia si lumturiné, trishtimin dhe ndonjéheré
edhe dhimbjen gjaté prekjes sé lapsit né letér. Pér shkak té késaj prindérit e mi
pérpigen té&€ meé blejné brusha, ngjyra tempera, lapsa etj, vetém gé uné té mund
té vazhdoj kété pasion.

Ndonjéheré kam shumé déshiré qé té shkoj né ndonjé shkollé té dizajneve. Por
mua mé shumé mé intereson kursimi i parave pér té hapur njé shkollé falas né
Vushtrri pér fémijé autik si véllai im i vogél sepse té gjitha kopshtet né qytetin
tim jané shumé té shtrenjta dhe asnjéra nuk pranon véllain tim.

Prindérit e mi me ato kursime té vogla qé kané e dérgojné véllain népér ¢cdo
kopshte né qytet por kthehen té zhgénjyer. Véllait tim i pélgejné shume kerret
dhe pér shkak té késaj prindérit e mi japin edhe euron e fundit vetém pér t'i
bleré ndonjé kerr policie ose zjarrfikés.

Por ndonjéheré uné kam déshiré edhe té kursejé gé té shkoj né plazh sepse mua
mé pélgen shumé té notoj. Kemi kohe pa shkuar né plazh sepse ne me sé
shumti kursejmé pér véllain tim té vogél gé ai té€ mund té arrijé shokét e tij.

Prandaj prindérit e mi kané filluar té kursejné para pér njé ide tjetér. Ata kané
planifikuar gé me paraté e kursyera t&€ mund té shpérngulemi né njé shtet mé té
zhvilluar. Né kété rast né Gjermani. Daja im na ka ndihmuar shumé duke na
dérguar para gé mamaja ime té kryejé Fakultetin si infermiere. Faleminderit Dajé!
Edhe mami im gjithashtu méson shumé dhe ka diplomuar dhe besoj gé shpejt do
punésohet .Por ajo ende duhet té mésojé gjermanisht dhe té shkojé té shoh nése
do e marrin né puné. Kjo do té jeté njé e ardhme e ndritur pér familjen time
sidomos pér véllain tim, pasi ai do mund té shkojé né njé shkollé profesionale
gé merren me fémijé si ai. Ja sa e réndésishme éshté kursimi.

Por si¢c thashé mé paré kursimi nuk pérfshin vetém paraté ose ushgimin dhe ujin
Ajo pérfshin edhe natyrén. Né ¢do shtépi ka té paktén njé send qé ka prejardhje
nga natyra. Drunjté e pyjeve priten qé prej tyre té behén letrat, bankat, dollapet
etj. Uné do té doja gé njé ményré tjetér e kursimit té jeté gé librat dhe fletoret e
vjetra té merren nga fabrikat dhe nga to té prodhohen letra té reja. Késhtu do
kursehej shumica e drunjtéve. Do té€ mund té bénim edhe kursimin e lapsave the
kimikave né té njéjtén ményre.

Gjyshi im jeton né Tirane. Pér gjithe jetén e tij ai ka kursyer dhe ruajtur té gjitha
librat gé i ka bleré dhe lexuar gjaté jetés sé tij né nja librari. Kjo na ndihmon
shumé sepse uné dhe té gjithé kushérinjté e mi mund té shkojmé dhe té lexojmeé
ndér librat mé té vjetér gé shumica e njerézve nuk kané mundési as ti shohin me
sy. Uné kam mésuar nga Gjyshi dhe vete kam filluar t& marré té gjitha librat qé
kam lexuar gjaté jetés time dhe t'i ruaj me kujdes gé véllezérit e mi té lexojné
prej tyre. Por ne kemi edhe njé ményré tjetéer kursimi.

Mamaja ime kur ishte e re pérdorte perin dhe me thurte rroba té ndryshme si
triko, fustane, etj, gé shumica me mbanin ngrohte gjate dimrit té ftohté dhe té
acarté. Gjé gé na con né kursimin e parave.

Né familjen time ne bémé edhe kursimin e rrobave té ndryshme. Nése uné kam
disa rroba qgé mé bénin fiks para disa kohe por tani me bien té vogla uné nuk i
hedh tutje por ia dérgoj vajzés sé tezés e cila pastaj i vesh pér vete dhe kur as
asaj nuk i bien mé ajo ja dérgon vajzés sé vogél. Mua me pélgen shumé kjo
ményré e kursimit sepse ne nuk do kemi nevojé gé té blejmé rroba té reja .Uné
kam gené né shkollén e muzikés pér rreth 4 vjet. Pér shkak té rrogés sé vogeél té
babit tim ai nuk mund té mé blinte njé violiné fringo té re. Prandaj ai me paraté e
tij mé ka bleré njé violiné pak té pérdorur por gé funksiononte pér mrekulli. Uné
kété violiné para katér vjetésh duke ushtruar me té e lashé mbi dollap sepse nuk
kisha aq kohée gé ta luaja. Mé voné mora vesh gé vajza e tezes donte i

té mésonte té luante violinén dhe mezi priste gé

prindérit t'ia blinin njé violiné. Pra qé t'i kursente
paraté dhe té mos e blinte violinén uné
vendosa gé t'ia dhuroj violinén. Ajo ka filluar
té luaj violinén dhe jam shumé e gézuar gé e
kam ndihmuar me té. Gjithashtu né shkollén
time ShMU 2 éshté njé tradité e bukur

gé né dimér kush




ka rroba té tepérta i béjné né formé dhuratash dhe i cojné né shkollé pér ata
féemijé té cilét nuk kané, késhtu ju ndihmojné moshatareve té tyre. Dhe kur ndonjé
shok apo shoqge klase nuk ka me ¢faré t'i blejé librat ndonjé prind i fémijés tjetér ia
blen dhe késhtu mésojné edhe ata fémije gé nuk i kané kushtet.

Uné kam menduar edhe té béj shumé kartolina té ndryshme dhe t'ia shes me
cmim té arsyeshém ndonjé dyqgani pér festén e Mésuesit ose té Nénés dhe té
kursej ca para pér té ardhmen gé kur té rritem t'i realizoj té gjitha éndrrat e mia
dhe té prindérve té mi. Mésuesit dhe Mésueset e mia mé thoné gé nése mésoj
dhe punoj shumée do té arrij por edhe nése kursej do té jeté mé e lehté gé té
zgjedh njé profesion pér té siguruar jetén time dhe té familjes sé ardhshme.
Shpresoj qé t'ia arrij s€ bashku me véllain tim té madh dhe véllain e vogél qé né
té ardhmen té béhemi qytetaré té denjé té Kosovés dhe kursimet tona t'i
vendosim né banké pér familjet tona té ardhshme qgé nesér me kursimet tona té
ndértohet mé shumé Shteti yné i ri .Gjithashtu fémijét e mi nesér té kené kushte
meé té mira né shkollé , né spital, né Biblioteké dhe kudo né qytetin e tyre té
bukur. Kjo tregon gé me pak kursime shume gjéra mund té realizohen.

Kursimi i sendeve tuaja dhe dérgimi i tyre tek njerézit gé kané nevojé éshté gjé
shumé e miré. Kursimi i pyjeve ushqgimeve ujit rrobave librat do na ndihmoje pér
njé té ardhme mé té miré dhe mé té ndritur. Uné gjithmoné kam béré kursime
shumeé té vogla té cilat nuk i kam quajtur me vleré pér shkak se s'ka gené kursim
aq i madh. Por edhe kursimi mé i vogél mund té ndihmojé prindérit e tu, ty,
anétarét e familjes ténde,

dhe gjithé komunitetin ku jeton. Uné ende mund té mos e kuptoj fjalén: "Kursim,,
por uné e di gé nése teé gjithé kursejmé Shteti yné i vogél do té arrijé té béhet
zhvillohet shumeé shpejt si né rrugén e dijes ashtu edhe né ekonominé e saj.
Prandaj ne duhet té kursejmé sa té kemi mundési gqé asnjéheré té& mos kemi
borxhe por té ecim kryelarté me punén toné té pérditshme dhe ta ruajmé natyrén,
shkollén, librat dhe gjithcka tjetér gé mundemi gé té jemi shembull pér brezat e
ardhshém sic¢ jané Prindérit tané pér ne dhe si¢c kané gené Prindérit e tyre pér ta.
Pra kjo éshté pér mua Kursimi éshté ajo fjalé gé me ané té saj arrin gjithcka gqé do
té béhet realitet pavarésisht moshés qgé ke.

—

%/ |




Etrid Thaci- SHFMU-"Metush Krasniqi”, Rogoqgicé,
Komuna e Kamenicés

Réndésia e kursimit né té ardhmen

Para se té kuptojmé se ¢faré paraget kursimi éshté shumé e réndésishme té
cekim se paraja éshté mjet me té cilén plotésojmé nevojat personale, si dhe pér
njé jeté sa me té miré.Gjithashtu me ané té parasé ne mund t'i kemi gjérat gé
déshirojmé.

Para shumé vitesh ,né kohét e mé hershme, paraja nuk ka ekzistuar por gjérat e
nevojshme jané ndérruar mall me mall, p.sh. ka ekzistuar njé vend i caktuar
sikurse né ditét e sotme gé kemi vendin e tregjeve ,edhe né até kohé njerézit
kané kultivuar ushgime té ndryshme ,ku ata kané béré ndérrimin e mallrave si:
njeri ka dhéné miellin ndérsa tjetri ka dhéné patatet. Ndérsa me kalimin e kohés
éshté pérdorur ari, argjendi pastaj dinari, marka e tash euro. Kéto informata ende
nuk i kemi mésuar né shkollé por mua mé ka treguar gjyshi im. Ai thoté se jané
edhe disa lloje té parasé si dollari dhe franga. Ka edhe té tjera, por gjyshiimi
di vetém kéto té cilat ceken né kété shkrim,

Ne né shkollé pérpos shkrim, leximit dhe njohuri té ndryshme gé mésojmé ,ne
disa gjéra i mésojmé edhe pérmes anétaréve té familjes si dhe nga rrethi gé na
shoqgéron, Ndérsa sa i pérket rendésisé sé kursimeve né té ardhmen ,uné kété
shprehi e kam filluar qysh i vogél por né ményra té ndryshme, apo té them né
faza té ndryshme. Si fillim né ményré argétimi,

Sipas mamit, uné kur kam mbushur 6 muaj, mé ka hapur njé llogari né njé banké
ku aty ka léné paraté gé kishte grumbulluar nga dhuratat e familjaréve pér
lindjen time. Pastaj kur kisha mbushur 9 muaj mé kishte dérguar né cerdhe ,Njé
dité kishin ardhur punétoréet e bankés pér té na treguar rreth kursimeve né
méenyrén ne si e kuptojmé, ndérsa prindérit t'i motivojné qé té kursejné. Qéllimi i
tyre ishte qé ne té hapim nga njé llogari gé té kursejmé aq sa kemi mundeési gé
ne kur té rritemi té kemi mundeési t'i pérdorim ato para té kursyera nése ne
hasim né ndonjé véshtirési, apo pér té plotésuar ndonjé déshiré . Edukatoret
caktuan ditén té cilén ne do té shkojmé bashké me edukatoret dhe prindérit
tané. Uné kisha llogari té hapur mé paré, ndérsa fémijét té cilét nuk kishin llogari
né banké i hapen. Punétorét e bankés na dhané nga disa dhurata dhe njé arke,
ku ne sa heré gé dikush na jep para pér ndonjé festé apo datélindje t'i hedhim
né arké dhe pasi t&€ mbushet, s€ bashku me prindeérit t'i dérgojme né
banké.Késhtu ne edukoheshim pér té kursyer né ményré argétimi,sa heré gé
kishim para ne vraponim pér t'i hedhur né arké ku zhurma kur hidhnim paraté
né arké, krijonte tinguj té cilat na bénin té lumtur. Pastaj duke u rritur ndryshonte
loja pér kursime, gjithashtu ta quaj njé lloj gare ku uné dhe véllai im bénim gara
cili po e mbushte mé shpejté arkén gé té shkojmé né banké pér t'i kursyer.
Mirépo, tash né moshén qé kam, pér réndésiné e kursimeve né té ardhmen nuk
do té them se éshté njé lojé, si mé herét gé kisha argétimin apo garén. Sikurse



qé isha foshnjé, duke u rritur fillova té ecja, pastaj mésova té flas, té shkruaj ,té
lexoj. Ashtu edhe shprehia e kursimeve fillimisht ishte njé argétim, njé garé ,pastaj
fillova ta kuptoj mé ndryshe dhe mé e arsyeshme .E tash mund té them se té
kursesh éshté dicka e miré dhe e nevojshme. Sidomos kur jeton né fshat dhe duhet
té udhétosh pér né kurse, gé éshté e domosdoshme pér té pérvetésuar mé shumé e
qé duhet edhe té shpenzosh para. Gjithashtu ,shkollimin e métutjeshém

qé mendoj ta realizoj éndrrén ge kam té behem arkitekt . Duke e kuptuar ge ky
drejtim kérkon para dhe duhet siguruar edhe udhétimin atéheré patjetér gé duhet té
kursej. Kursimet varen edhe nga parat gé kané prindérit ,sa mé shumé tée kemi té
hyra ,ne mundemi edhe té kursejmé mé shumé, por nése té hyrat jané té pakta
atéheré ne kemi véshtirési pér té kursyer. E pér té mos pasur véshtirési, ne duhet té
mos béjmeé harxhime té panevojshme, pasi ge ne né ményré té pavetédijshme
harxhojmé pa kontroll vetem pér t'i plotésuar vetes déshirat duke mos menduar
fare pér véshtirésité gé i kané prindérit tané. Por edhe pse ne nuk mundemi té
punojmé e té kemi para ,ne mund té€ mos harxhojmé e té kursejmé aq sa kemi
mundési .Qé né kété ményre té kursejme pér té ardhmen si dhe t'ia lehtésojmeé
prindérve tané ményrén pér shkollimin toné.

Andaj pér té gjithé femijét sidomos moshatarét e mi, kam njé porosi sa i pérket
réndésisé sé kursimeve: mos harxhoni para pér gjéra jo té réndésishme, por kurseni
ju gé t'i ndihmoni vetes tuaj dhe t'i lehtésoni prindérit e juaj.

Uné tashmé e kuptoj réndésiné e kursimit pér té ardhmen ,si dhe jam duke

kursyer,..po ju?

Era Shabani- SHFMU-"Pavarésia”, Prishtiné

Mésimi pér parané né
shkollé ndihmon se si té kursejmé

Paraja éshté mjaft e réndésishme né botén bashkékohore. Ajo pércakton
nivelin e standardit material jetésor. Pér kursimin e parasé njeriu duhet té
mMésoj qysh né njé moshé té re. Prindérit duhet t'i mésojné fémijét se

paraté nuk duhet shpenzuar vend e pa vend. Duhet mésuar se paraté gé ata
mund t'i fitojné né formé dhuratash duhet t'i ruajné apo kursejné. Kjo mund té
béhet duke mbajtur nga njé arké té vogel kursyese. Njé mini banké.

Kur fémijét té arrijné moshén shkollore, ata pérvec léndéve té ndryshme
duhet mésuar edhe pér paraté, si e miré materiale. Duhet mésuar se paraté
duhet té fitohen me mund, té shpenzohen me vend dhe me vleré. Njé
shembull i miré éshté me arkén e kursimit. Feémijét, paraté gé i kursejné aty
duhet té mésohen t'i shpenzojné vetém pér gjéra té domosdoshme, té
nevojshme.

Mésimi pér ekonominé dhe financat né shkollé i ndihmon nxénésit gé té kené
njé té ardhme mé té miré. Por, mésimi pér kursimet dhe financat nuk duhet té
zgjase vetém péer njé kohé té shkurtér, kjo duhet té zgjasé deri né klasén e
dhjeté, kur nxénésit té kené arritur pjekuriné e nevojshme pér té kuptuar se
paraja nuk i zotéron ata, por ata zotérojné me parané. Théné mé qarté, kursimi
duhet té béhet pérditshméri.

Domethéné mésimi pér parané duhet té fillon gé nga njé moshé e hershme né
familje dhe pér té vazhdohet té mésohet né shkollé. Gjaté gjithé kétyre viteve
nxénésit duhet té mésohen té kursejné dhe si té veprojné me parané, gé kur
té rriten t& mos kené probleme se pér cfaré dhe ku t'i shpenzojné paraté.
Pérvec tjerash, té kursyerit e parasé ka anén pozitive té krijimit té& ndjenjés sé
humanitetit qysh né fémijéri.

Si mund té ndodh kjo?

Me paraté e kursyera, fémijét kur té rriten, mund té ju ndihmojné fémijéve me
nevojé, té cilét pérballen me varféri. Késhtu, kétyre fémijéve, me kontributet
tona, mund tju ndihmojmé qgé ata t'i realizojné éndrrat e tyre pér shkollim.

Né kété ményré ne jo vetém gé ndihmojmé gé kéta fémijé té jené té lumtur,
por edhe kontribuojmé né té miré té gjithé njerézimit.

//




Lis Ademi- SHFMU-"Meto Bajraktari’, Prishtiné

m Si mund té kursejmé!

Ne fémijét e kohés sé sotme kemi shumé mundési dhe burime
informacionesh nga ¢cdo ané. Madje, madje kemi edhe né shkollé njé leéndé
zgjedhore gé ne mundemi ta zgjedhim ¢do vit shkollor. Nése kemi mundési
dhe kérkojmé gé né kete lendé zgjedhore t&€ mésojmeé né lidhje me

parané dhe ményrén se si té kursejmé. Qé nga mosha e vogél apo fémijéria
e hershme fillon mbjellja e kulturés dhe kultivohen vlerat ekonomike né
familje dhe pastaj né shkollé e mé voné edhe né shoqéri.

Né familje marrim hapat e paré se si duhet té kursejmé, si duhet té
kujdesemi pér gjerat tona, si duhet ti ruajmé ato pasi gé prindérit harxhojné
pér blerjen e tyre. Mé voné mésojmeé edhe né shkollé se si duhet ruajtur
gjérat shkollore dhe inventari | shkolles, mésojmé po ashtu per monedhat,
ndarja e tyre, llojet e monedhave, vlera e tyre, por nuk éshté mjaftueshém
pér kérkesat tona né ményré gé té jemi edhe mé té informuar rreth
kursimeve, bankave, kartelave dhe ¢do gje rreth ekonomisé.

Uné kam njé arké té vogél né dhomeén time, dhe qysh kur kam gené i vogél
kam futur monedhat né té,dhe shumé ,shumé ndjej kénaqgési kur mbushet
arka ime dhe uné kam mundési tée hapi até dhe té blej gjérat gé i déshiroj
dhe gé kam nevojé.

Ndihem shumé krenar kur pér ditélindjen e véllait tim uné blej dhuraté nga
paraté e mia té kursimeve, apo edhe shpesh béjé surpriza né shtepi pér
ndonjé blerje. Po ashtu kam edhe llogariné time bankare té cilén e
mirémbajné prindérit e mi dhe kursejné té holla pér mua né ményreé gé kur
té rritem té shkollohem dhe po ashtu té kem njé pasqyré edukimi ekonomik-
si duhet té rritem dhe té mésoj té kursej!




Tuana Aliu- SHFMU-"Pjetér Bogdani”, Prishtiné

Kursimet pér njé té ardhme mé té miré

Té gjithé ne jemi té vetédijshém pér réndésiné qé ka paraja né jetén e secilit
njeri. Ndoshta me para nuk éshté e mundur té blihet cdo gjé por lirisht mund
té themi se ajo na pércakton shpeshheré cilésiné e jetés soné. Sikur edhe té
gjithé

moshatarét e mi, né aspektin financiar ende varem nga prindérit. Ata pérvec
qgé financojné shkollimin tim dhe té gjitha aktivitetet e tjera qé uné kam,
pérheré kujdesen gé té mé tregojné se sa e réndésishme éshté té kursesh.
Secili prej nesh mund té kursej varésisht mundésive financiare. Kursimi na
mundéson gé té planifikojmé shpenzimet tona né té ardhmen. Kursimi i
parave qysh nga kjo moshe, na mundéson neve qé té krijojmé pavarési
financiare pér studimet tona apo c¢cfarédo investimi tjetér qé duam te béjmé
né té ardhmen. Shume éndrra tona, shume déshira apo synime do té mund t'i
realizonim shumé mé lehté nése arrijmé te kursejmé pér periudhe me te
gjate kohore.

Besoj gé secili nga moshataré e mi ka déshiré gé jo gjithmoné té varet nga
prindérit e tij sa i pérket parave. Secili prej nesh duam gé té kemi paraté tona
qofte edhe pér t'i béré njé dhurate prindérve, shokéve/shogeve apo pér té
pérmbushur kérkesat tona afatgjata.

Eshté shumé i réndésishém fakti qé ne té krijojmé shprehi té kursimeve ashtu
ge t'i mundésojmé vetes njé té ardhme mé cilésore dhe mé té pavarur né
aspektin financiar.

Jeta joné e perditshme ka pésuar shumé ndryshime nga jeta qé prinderit e
gjyshérit e mi kané pasur né té kaluarén me ¢'rast kérkesat dhe shpenzimet
tona qofté si femijé

apo si te rritur kané ndryshuar po ashtu shumeée. Pavarésisht késaj, ne duhet te
jemi mé té kujdesshém né ményrén se si i shpenzojmé paraté. Si¢c thuhet né
njé

shprehje té njohur: "Mos kurseni até gé ka mbetur pas shpenzimit, né vend te
késaj shpenzoni até gé ka mbetur pas kursimit”.

Kursimin lirisht mund ta shohim si njé investim personal pér té& ardhmen. Pér
fatin toné

té miré, kemi mjaft institucione financiare né vend né té cilat ne mund té
vendosim kursimet tona. Kjo né njérén ané do t'i shérbente shumé ekonomisé
sé vendit dhe né anén tjetér ekonomive familjare.

Si pérfundim, kursimi mund té na sjellé shumé pérfitime, prandaj té jemi té
kujdesshém né kété aspekt gé té kemi njé té ardhme mé cilésore.

Kursimi nuk éshté koprraci, por éshté mencuri!

e I Krenare Shefqeti- SHFMU-"Hilmi Rakovica®, Prishtine

Mésimi pér parané né shkollé ndihmon se si té kursejmeé

Ne jemi fémijé. Por kjo nuk do té thoté gé té mos mendojmé pér té ardhmen
e pér até gé na pret .Né jetén toné té pérditshme, béjné pjesé

edhe paraté ,dhe paraté jané njé mjet i réndésishém jetese sidomos ditéve
tée

sotme. Ne mund té pyesim “Si do té mund t'i sigurojmé té hollat né té
ardhmen"?

Pér kété na ndihmon kursimi. Kursimi éshté ményra mé e miré rreth
planifikimit té se ardhmes. Rreth kursimit dhe financave mésojmé edhe né
shkollé. Se sa me réndési éshté té kursyerit e shpjegojné edhe shumé fakte,
thénie, dhe edhe tekstet shkollore. Mendoj qgé vetédijesimi i popullatés

e né veqanti vetédijesimi i té rinjve pér té kursyer mund té ndihmojé shumeé
né zhvillimin e métutjeshém té shtetit. Duke ndaré njé pjesé té té hollave gé
ne marrim c¢do dité, do té shohim gé dalé nga dalé do grumbullojmé mé
shumé dhe do ta kuptojmé qé kjo éshté méenyra mé e miré e kursimit .Do té
ishte shumé sikur do mund ta kthenim kursimin né pérgjegjési sepse duke
paré cdo muaj sa kemi kursyer do motivoheshim ¢do dité e mé shumé.
Populli thoté" Eshté mé miré njé kursim se sa njé fitim", dhe mendoj qé éshté
e vérteté sepse kur kursen edhe mund té fitosh. Né shkolla mésojmé shumeé
pér kursimet, shérbimet financiare, profesionet dhe té gjitha kéto kané lidhje
me paraté. Dhe duke e kthyer kursimin né shprehi gé nga kjo kohé kur jemi
té fémijé e deri né kohén kur do rritemi e do béhemi té zotét e vetes, deri
atéheré kur do té punojmé,do té na ndihmojé shumé edhe né planifikimin e
gjérave, né jetén toné. Paraté e kursyera mundemi gé mé pas t'i pérdorim
edhe né raste té ndryshme,qofté déshiré qofté edhe nevojé gé ne do té
kemi. Fémijét anembané botés, mésohen gé né kohén kur jané té vegjel te
kursejné dhe kjo éshté me té vérteté njé gjé e miré sepse sic e pérmendém
mé lart duke kursyer fiton. Eshté e vérteté qé né kohén sa jemi té vegjél ne
mbéshtetemi shumé tek prindérit. Por ne na pérkujtojné edhe né shkollé gé
duhet té udhétojmé pak né té ardhmen, se dikur do béhemi té zotét e
vetvetes. Kursimi éshté njé nga ményrat gé na ndihmon t'i menaxhojmé mé
miré problemet ,e sidomos problemet financiare.

Paraja éshté mjet pagese gé cdo dité e mé shumé po béhet mé e
réndésishme. Ne jemi njeréz dhe pér disa prej nesh mund té jeté hera e paré
qé vendosim té kursejmé, por nuk duhet harruar gé,” Ka gjithmoné njé heré
té paré pér gjithcka",dhe me kalimin e kohés té gjithé do e vérejmé se
kursimi i parave éshté shumé i dobishém. Né kohét e lashta kur nuk ka

10



ekzistuar paraja, njerézit kané jetuar duke shkémbyer gjéra. Nga kjo mund
té nxjerrim se jo vetém paraja mund té kursehet, por duke paré se sa mjet |
réndésishém qé po béhet paraja nga dita né dité sapo ta pérmendim fjalén
‘kursim”, menjéheré na kujtohen parate.

Bankat jané shérbime financiare gé i shérbejné secilit individ. Shumica e
personave teé rritur i ruajné parate e tyre dhe kursimet e tyre né banka dhe
kjo éshté njé zgjedhje me té vérteté e miré dhe e sigurt,

Por pérpos té rriturve edhe ne fémijét mund té kursejmé. Dhe mund té
fillojmé duke kursyer té hollat gé marrim, né shtépi ndérsa kur té rritemi
dhe ne do té mund t'i shfrytézojmé bankat, pér t'i kursyer e mé pas pér t'i
ruajtur paraté.

Né ditet e sotme njerézit nuk kané motiv e as déshiré pér kursimin dhe e
shohin si dicka té panevojshme né jetén e tyre, sepse té hollat i sigurojné
gjithsesi. Por uné mendoj gé secili prej nesh duhet vetédijesuar, se nuk i
dihet njé dité, do mund té na duhen pér cfarédo lloj urgjence dhe nuk ke
pse brengosesh kur kujton se ke kursyer.

Eshté e vérteté gé fémijét .mésojné nga té rriturit. Dhe né qofté se té
rriturit kursejné dhe e shfrytézojné parané me mencuri, padyshim gé ashtu
do té béjné edhe fémijét. Secili do mésonte mé shumeé rreth kursimeve.
Kéto dité paraja edhe kegpérdoret nga disa persona gé nuk e diné se si
shfrytézohet ky mjet. Dhe nganjéheré éshté e vérteté qé sa mé shumé té
kesh ag mé lakmitar do té béhesh. Nuk ka gené, nuk éshté dhe nuk do té
jeté kurré turp té kursesh, prandaj -Kur kemi njé rast té& ndryshojmeé pér
miré, pérse té&€ mos e bémé? Nga té gjitha faktet dhe gjérat qé dimé pér
kursimin mund té pérfundojmé se éshté njé fakt shumé i dobishém sa i
pérket planifikimit té sé ardhmes!

Elza Gosalci- SHFMU-"Pavarésia”, Prishtiné

Réndésia e kursimit pér té ardhmen!

Isha ulur prané dritares sime, duke shikuar shiun gqé po

binte pérjashta. Ishte vrenjtur koha, ndérsa uné po mendoja me vete.
Kursimet e mia po mbaronin dhe ende nuk kishte ardhur fundi i muajit.
Réndésia e kursimeve pér mua ishte shume e madhe! Po t'mé pyesje disa
muaj mé paré, do té habiteshit nga pérgjigjja ime! Mua, asnjéheré s'mé
kishte shkuar mendja té kurseja para,sepse nuk mé mungonin asnjéheré.
Nuk e dija réndésiné e tyre. Isha vetém njé fémijé i llastuar gé nuk ndjente
mungesén e asgjéje! Por tani po e kuptoj gabimin gé e kam béré! Po t'i
kurseja paraté me kohé, tani gé mé nevojiten kagq shumé, do t'i kisha dhe do
t'i ndihmoja nénés time té sémuré.

Disa muaj mé paré néna ime u sémuré, por pér ta ndihmuar até meé
nevojiteshin njé shumé e madhe parash. Babai mé kishte vdekur. Néna ishte
né spital. Motra ime po punonte dité e naté gé té sillte mé shumé para. Si t'i
ndihmoja uné?! Isha njé vajzé 14 vjecare pa figuré atérore gé me ndihmén e
motrés mundohej té shpétonte té émeén. Si t'ia béja?

Dola dhe pér heré té paré né jeté po kérkoja puné. Nuk mé pranuan askund,
por nuk u dorézova vazhdova té kerkoja. Kérkova por u déshpérova! Nuk mé
pranuan pér shkak t&€ moshés gé kisha. Frika mé kaploi trupin dhe mendjen
time. Po mundohesha té vija né vete. Pas disa minutash u nisa té shkoj né
shtépi. Pasi mbérrita njé fije shprese lindi né zemrén time, duke e béré até té
rrinte shumé shpejt nga emocionet. Pashé njé lajmérim ku thoshte se kishin
nevojé pér dado. E mora fletén dhe nxitova ta thérrisja numrin gé ishte i
shkruar. Pas njé bisede té gjaté me zonjén (mamané) e foshnjés, mé pranoi.
Ajo tha se do té mé paguante 10 euro pér cdo dité. Sigurisht se uné pranova.
Kujdesesha pér vajzén e saj 4 vjece nga ora 1 deri né orén 10 té mbrémjes
pér 5 dité té javes.

Uné kurseja nga 300 euro nga zonja. Por si t'i kurseja e mos ti shpenzoja kot?
Néna kishte théné se kam njé xhirollogari né banké.

Nxitova duke vrapuar tek banka. Pér fat ajo ishte e hapur, hyra dhe

bisedova me zonjén aty. | thash se dua t' deponoj disa para. Ajo mé ndihmoi.
M'i shpjegoi se si t'i kurseja paraté, madje mé tregoi se réndésia e kursimit té
parave ishte shumé e réndésishme pér té ardhmen por uné e kisha kuptuar
tashmeé.

Dola shumé e lumtur nga banka dhe shkova prané nénés, e cila ishte zbehur
nga frika dhe syté i kishte té skuqur dhe vérehej se kishte garé, por u
mundua ta fshihte kété. Ajo buzéqgeshi dhe mé pérqgafoi. E putha né ballé e i
tregova se po punoj, se kam gené né banké dhe po kurseja pér ta ndihmuar.

Shprehja e fytyrés sé nénés ndryshoj sikur ndjente njé barré nga kraharori
t'i largohej, ajo ishte shumé e lumtur, e shtréngova forté e i thash se do té
béja ¢cdo gjé gé té té ndihmoj. Nuk kam askénd tjetér pérvec teje.

Ajo geshi e hutuar. E pyeta se pse qesh? Sepse éshté dita mé e bukur - u
pérgjigj néna ime. Mbeta pa fjalé! Deri sa jashté po binte shi dhe béné
ftohté, néna tha se brenda meje dielli po shkélgen me rrezet e tij né
zemrén time.

Vogélushja ime ti ke mésuar njé mésim pér téré jetén. Kursimet jané shumé
té réndésishme pér té tashmen dhe té ardhmen, pér ty dhe pér té gjithe,
sepse nuk dihet kur té duhen, je rritur shumé dhe je béré mé e pjekur.

Ke mésuar té kursesh, té pérdorésh, té punosh, t'i deponosh paraté né
banké dhe t'i nxjerrésh ato nga banka, pér deri sa kur ishe fémijé nuk ke
ditur té kursesh, gjithmoné ke bleré rroba té shtrenjta, lodra dhe ke
shpenzuar shumé né gjéra té kota. Tani po kursen pér mua. Késhtu mé
fliste néna.

Zemra ime ndaloi dhe gqava. Mé fal nén! Tani e tutje gjithmoné do té kem
kursim. | kam shitur rrobat e shtrenjta dhe i kam shitur lodrat zonjés pér té
cilén punoj. Kam pastruar shtépiné pér té marré mé shumé para. Kam
gatuar edhe darkén gé té mé shtonte disa para mé shumé né pagen time.
Ajo kishte edhe njé kélysh té vogél, té cilin e nxirrja pér shétitje kur zonja
kishte ndonjé puné. Né vikend mé thérriste té kujdesesha pér vogélushen e
saj dhe mé paguante 20 euro ditén.

Nuk kam shpenzuar aspak. | kam kursyer. Jeta mé mésoi se nése nuk
kursejmé nuk do té mund té ballafagohesh né té ardhmen, sepse pér njé té
ardhme me té ndritur do té nevojiten parat e tua. Nuk ka réndési se pér
cfaré nevojite: pér shkollim, pér sémundje apo pér argétim.

AN

Benar Sheqiri- SHFMU-"Pavarésia”, Prishtiné

m Roli i parasé dhe kursimi né ekonomi!

Qysh né kohérat e lashta njerézit jané marré me bujgési, peshkatari e puné
té ndryshme pér pérfitime financiare. Ata, me shumé mund, djersé e
sakrificé kané punuar vetém e vetém té fitojné para pér njé jeté mé té
miré.

Né té kakuarén paraja ishte né forma té ndryshme, njé heré né formé ari,
pastaj né formé monedhe, e karté monedhe. Né secilén formé paraja ka
pasur njé rol té réndésishém pér jetén e njeriut. Me njé fjalé, paraja ishte
dhe éshté burim i ekzistencés dhe té ardhurave materiale té njeriut.

Qé té kemi njé té ardhme mé té miré, ne duhet qé té kursejmé para dhe
mos té shpenzojmé kot vend e pa vend. Nése ne i kursejmé dhe i
grumbullojmé mund té kemi njé ekonomi mé té miré, si¢ thoté njé fjalé e
urté popullore “guré - guré béhet kalaja". Edhe ne, nése kursejmé mund te
hapim ndonjé biznes e té kemi mé shumé té ardhura materiale.

Gjithashtu mund té ju ndihmojmé njerézve né nevojé, si dhe té punésojmé
shumé njeréz dhe té gézojmé shumé familje.

Kursimi né ekonomi mund ta rrité prodhimtariné dhe biznesin, pastaj cdo
njeri té keté njé té ardhme dhe jeté mé té miré.

Vendi pér t'i ruajtur paraté éshté banka.

-/

Daorsa Imeri- SHFMU-"Pavarésia”, Prishtiné

Roli i parasé dhe kursimi né ekonomi

Ne, té gjithé e dimé se fjala “para” ¢faré do té thoté! E dimé gjithashtu se éshté
pjesé e pandashme née jetén dhe pérditshmériné toné. Por kursimi i saj pér njé
jeté meé té miré a thua e dimé se cfaré éshté?

Té kesh para nuk do té thoté t'i shpenzosh té gjitha me pretekstin “kam mjaft
dhe nuk do t'ua ndiej mungesén kétyre", por them gé sa para té shpenzohen,
po aq té mundohemi t'i kursejmé, ose mé konkretisht té béhet njé balancim
mes tyre.

Paraja pércaktohet edhe nga funksioni dhe shérbim gé ajo na ofron.

Paraja ka katér funksione themelore, ku merret si: njési llogaritése, dyqan
vlerash, medium kémbimi dhe standard i pagesés sé shtyré.

E nése flasim pér ekonominé né Kosové, do té shohim se kemi té bémé me
njé numeér té€ madh té njerézve pér té cilét éshté e pamundur té kursehet.

Té ardhurat gé ata marrin jané té mjaftueshme vetém pér nevoja personale
dhe jo té mjaftueshme pér té gjitha kérkesat gé ata kané. Ndérsa nése dalim
tek vendet e sigurta pér té ruajtur apo kursyer pérvec xhepave tané, mund té
pérmendim edhe bankat, si institucione financiare, té cilat gjithashtu merren
me kursimin, dhénien dhe ruajtjen e parave.

Bankat gjithashtu merren edhe me mundésimin e marrjes sé parave né
kémbim té dickaje apo marrjen e tyre me kredi duke i kthyer me pjesé.
Kursimet fillojné qé nga mosha té vogla e deri né mosha mé té rritura. Pér
kursimin e parave né banka, duhet té hapen xhirollogari, fillimisht nga prindérit
e pastaj né moshén 18 vjecare té merret né mbikéqyrjen e personit gé ka té
drejté ta marré.

Prindérit e mi cdo muaj fusin para né konton time, qé kursimet gqé béhen pér
mua té mé hyjné né puné né té ardhmen nése dua té kryej studime jashté
vendit apo pér gjéra gé dua.

Kalojmé tek pjesa tjetér e temés ku desha gjithashtu té flas pér buxhetin.
Plani financiar kryesor i njé shteti ose té ardhurat e njé familje, njé njeriu etj,
krijojné njé buxhet.

Shumé njeréz nuk binden se kané nevojé pér njé buxhet, disa njeréz e ndiejné
nevojén geé té krijojné njé buxhet personal dhe disa té tjeré nuk déshirojné gé
shpenzimet e tyre t'i kufizojné. Pra ekzistojné lloje té& ndryshme té&€ mendimeve
pér buxhetin, dhe sigurisht gé nuk ke pse té jesh vetém ekonomist gé te
krijosh buxhetin ténd personal.

Por cilat jané ato té mira gé krijimi i buxhetit sjell tek ne?

Pérgjigjet e késaj pyetje jané té ndryshme pér cdo njeri.

Ndérsa mendimi im éshté se jemi gjithmoné né dijeniné e gjendjes toné
financiare, na jep mundésiné té dimé sa té ardhura kemi, e sigurisht gé na jep
dhe mundésiné té kursejmé dhe té kemi mé shumé para né xhepat tané.

E nése kalojmé te buxheti i Kosovés atéheré do té shohim se kemi té béjmé me
njé ndér vendet gé hyjné né grupin e vendeve mé té dobéta pér nga aspekti
ekonomik, fakt ky me té cilin nuk dihet t& menaxhohet ose té shpenzohen dhe
té kursehen para né raste té caktuara. Pra, dua té them gé shumimi dhe kursimi
I parave te ne si shtet éshté né pérgindje té vogél, pavarésisht se mundésite
pér té pasur njé jeté meé té miré qytetarét nga té ardhurat ekonomike mund té
jené shumé mé té médha, prape ata detyrohen té emigrojné né vende té tjera
pér njé jeté mé té miré dhe pér té siguruar té ardhurat e tyre ekonomike.

Ne dimé qgé pér pérfitimin e té hollave duhet té punojmé, dhe pér té punuar ne
duhet té mésojmé pér njé té ardhur mé té ndritur. Andaj ftoj té gjithé
bashkémoshatarét e mi gé té&€ mésojmé dhe puna joné mé voné té shpérblehet.
Paraja pra éshté shumé e vlefshme, por fillimisht té mundohemi ta dimé vlerén
se si e fitojmé até.

